
NaBaTb(BO3)2 КҮРДЕЛІ БОРАТТЫҢ НЕГІЗІНДЕГІ ЖАҢА 

ЛЮМИНЕСЦЕНТТІ МАТЕРИАЛ 

Соңғы уақытта жалпы формуласы ABC(BO3)2 (мұндағы, А және В – 

сәйкесінше сілтілік және сілтілік-жер металдары, С – сирекжер элемент) 
күрделі бораттарды іздеу және синтездеу өзекті мәселе болып табылады  

ABC(BO3)2 қатарынан алғаш синтезделген қосылыстардың бірі 

NaBaY(BO3)2 және NaBaYb(BO3)2 [1-2]. Бұл жұмыстарда авторлар аталған 

қосылыстардың синтезі және физикалық-химиялық қасиеттері жайлы 
баяндайды.  

Бұл жұмыстың мақсаты жоғары температурада қатты фазалы синтез 

көмегімен NaBaR(BO3)2 қатарындағы, құрамында тербий бар жаңа қосылысты 
NaBaTb(BO3)2 синтездеу және бұл қосылысты рентгенфазалық анализ (РФА), 

ИҚ-спектроскопия әдістері бойынша сипаттау, сонымен қатар, люминесценттік 

қасиеттерін анықтау болып табылды. 

NaBaTb(BO3)2 қосылысы қатты фазалы синтез әдісі бойынша жоғары 
температурада синтезделді [3]. Синтездің барысында бастапқы реагенттер: 

Na2CO3, BaCO3, Tb4O7, H3BO3 стехиометриялық мөлшерде өлшеніп, қыздыру 

қондырғының ішінде жоғары температурада платиналық тигельде бірнеше 
тәулік бойы сақталды. Рентгенфазалық анализ ДРОН-3М дифрактометрінде 

CuKα-сәулеленуді қолданумен, ИҚ-спектроскопиялық анализ толқын санының 

мәні 450-2000 см
-1 

аралығында калий бромиді таблеткаларында Spectrum 65 ИҚ-

Фурье спектрометрінде жүргізілді. NaBaTb(BO3)2 фотолюминесценттік қасиетін 
анықтау үшін Cary Eclipse Fluorescence спектрофотометрі қолданылды. 

РФА нәтижелері 850°C температурада соңғы өнім ретінде NaBaY(BO3)2 

және NaBaYb(BO3)2 [1-2] қосылыстарымен изоқұрылымды жаңа NaBaTb(BO3)2 
қосылыстың синтезделгенін көрсетті. NaBaTb(BO3)2 үшін есептелген 

кристалдық тор параметрлерінің мәндері: а=5,4 Å, с=36,3 Å, V=905,4 Å
3
. ИҚ-

спектріндегі 1230 см
-1 

аймағындағы негізгі сызық ортобор тобындағы В-О 

байланысының
 

асимметриялық валентті тербелістеріне сәйкес келеді. 
Ультракүлгін сәулеленудің әсерінен NaBaTb(BO3)2 қосылысының 542 нм 

толқын ұзындығында жасыл түспен жарқырауы байқалды. Бұл құбылыс 

NaBaTb(BO3)2 кристалдық торындағы Tb
3+ 

ионына тән люминесценттік 

қасиетімен байланысты, және бұл қосылысты плазмалық панельдерде, жарық 
шығаратын диодтарда және т.б. люминофорлар ретінде қолдануға мүмкіндік 

береді. 

